
ԵՐԲ ՍՈԻՐՌ է  ԱՐՄԱՏԸ

«Ե թէ սկիզբն սուրբ է, և զանգոսսծն. և 
եթէ արմատն' ապա և ոստ քն» (Հռոմ. ԺԱ 
1 6):

«Եթե սկիզբը սուրբ է, սուրբ է և զա նգ
վածը. և եթե արմատը սուրբ է, ապա և' ճյու
ղերը»:

Ի լրումն ժամանակաց աշխարհ եկավ դա
րերով ակնկալված Մեսիան, Աստվածորդին 
Քրիստոս, որ պիտի փրկեր ամբողջ մարդկու
թյունը' իր կենարար լույսը սփռելով աշ
խարհի և մարդկանց սրտերի մեջ: Քրիստո- 
ււի աստվածային հայտնությամբ նոր դարա- 
գլւոխ բացվեց ամբողջ մարդկության համար: 
Բայց, դժբախտաբար, հրեաների մեծ մասը 
չընդունեց Ն ր ա ն: Հրեա ների ակնկալած մե
սիան քա ղա քա կա ն բնույթ ուներ: Այդպես 
են մտածում հրեաները մինչև այսօր:

Այդ հանգամանքը ցավով է նկ՛ատում նաև 
Պողոս առաքյալը իր «Ա ռ Հռոմեա ցիս» թըղ- 
թում: Ն ա  քրիստոնեությունը չընդունած 
հրեաներին համարում է ծառի արմատից 
կտրված ճյուղեր, որոնք պիտի չորանան և 
ոչնչանան: «Բայց դու, որ վայրի ձիթենի 
էիր,— դիմում է առաքյալը նորադարձ հեթա
նոսներին,—  պատվաստվեցիր նրա նց վրա և 
մասնակից եղար արմատին» (Հռոմ. ԺԱ 
17):

Հրեա ները հեռացան արմատից, հեռացան 
խւենց իսկ մւպւգարեներից, հեռացան Աստ
ծուց: Եվ նրանց տեղը բռնեցին հեթանոս
ները, որոնք պատվաստվեցին սուրբ արմա
տի վրա: «Եվ եթե արմատը սուրբ է, ապսւ 
և' ճյուղերը»: Պողոս առաքյալը փոխաբերա
կան իմաստով ասում է, որ վսղրի ձիթենին 
պատվաստվեց ւտւ|ւբ արմատի վրա և առա
ջացավ պարարտ ու ազնիվ ձիթենի: Եվ պա
տահական չէ, ո|ւ անմիջապես առաքյալը

ավելացնում է. «Մի՛ պարծեցիր ճյուղերով, 
իսկ եթե պարծենաս, իմացի՛ր, որ ոչ թե դու 
ես արմատը վեր բռնում, այլ արմատը' ք ե զ »  
,(Հռոմ.,  Ժ Ա  1 8 ) :

Ամեն ինչի հիմքը և արմատն է կարևոր: 
Հեթանոսները վայրի ձիթենի էին, անընդու
նելի, բայց երբ պատվաստվեցին սուրբ և 
ազնիվ արմատի վրա, ազնվացան, դարձի 
եկան, զարդարվեցին պարարտ ու փարթամ 
ճյուղերով: Իսկ այն ճյուղերը, որոնք կտրվե
ցին մայր արմատից, այդպես էլ չորացան և 
ոչնչա ցա ն:

Քրիստոնեությունը իր վեհ ու ազնիվ գա
ղափարներով իսկապես դարձել է մի սուրբ 
արմատ նա և մեր ժողովրդի համար:

Քրիստոնեությունը Հայաստանում սկզբնա
վորվել է դեռևս Ա դարում, Ս. Թոդեոս և Ս. 
Բարդուղիմեոս առաքյալների քարոզությամբ, 
սրբագործվել աշխարհում առաջին մարտի- 
րոսուհու' Ս. Սանդուխտ կույսի և այլ նահա
տակների հեղված արյամբ, վերստին հաս- 

v տատվել Հա յո ց  Հա յրապ ետ Ս. Գրիգոր Լու- 
‘սավորչի շնորհիվ: Եվ ահա այդ հիմքի, այդ 
ամուր ու ա զնիվ արմատի վրա է, որ ընձյուղ- 
վել են մեր ամբողջ պատմտթյունը, մշա
կույթն ու գրականությունը: Այդ սուրբ ար
մատն էր, որ տվեց մեզ գիր և գրականա- 
թյուն' ձեռամբ մեր ժււղովյւդի մեծագույն 
ռահվիրաներ հւսնդիսացււղ Ս. Մեսրոպի և 
Ս. Սահւսկի, և այդպես փարթամսրհն աճեց 
մեր զրի ու գրականության, արվեստի ու 
մշակույթի պազաբեր ճյուղր, տվեց հայերեն 
Աստվածւսշնչի «Թ ագուհի թարդմանու- 
թեանց»-ը, տվեց Խորենսւցու և այյոց Ողբով 
ողողւխւծ, բայց հերոսապատում մատյաննե
րը, Եզնիկ Կողբացւււ և Գավիթ Անհաղթի

կոա տրամաբանությունն ու աստվածախոս 
Սուրբ Նարեկացու սրտահույզ աղերսը:

Մի՛թե այդ սուրբ արմատի վրա չհիմնվեց 
նաև հւսյ ազատագրական շարժման ըմբոստ 
ու սլացիկ ճյուղը, սկսած Ե դարից' Վարդան- 
Վահանյան պատերազմներից, երբ մեր ժո
ղովուրդը մեկ հոգի, մեկ միտք դարձած, 
զինվորի սրին միացրած քահանայի խաչը' fa
muli պայքարելու բռնակալի դեմ «Վասն Յի- 
ււուսի, Վասն Հա յրենեա ց» (է7ղիշե), վասն 
լույսի, վասն հավատի ու արդարության, 
մինչև Սարդարապատի հերոսամարտը, երբ 
մեր դարահալած ժողովուրդը, դավաճանված 
բոլոր մեծ պետությունների կողմից, լքված 
ու արհամարհված, տակավին երեք տարի ա- 
ռսւջ, 1915 թվականի Ապրիլյան եղեռնին, կես 
մարմին դարձած, վա րդա նա նց ոգով ելավ 
ընդդեմ թշնամու և հաստատեց, որ դեռևս 
պետք է ապրի, պետք է կռվի ու ստեղծա
գործի, որ պետք է իր նոր խոսքն ասի աշ
խարհին:

Քրիստոնեության հաստատումով է, որ աճե
ցին մեր ժողովրդի ինքնությունը հաստատող 
ամուր ոստերը, որոնք խորհրդանշում են մեր, 
ժողովրդի պատմությունը, մշակույթը, գիրն 
ու գրականությունը: Եվ այդ ամուր ոստերն 
են, որոնք սնունդ ստանալով սուրբ արմատ
ներից, դսդւձել են հենարանը մեր ժողովրդի 
ինքնությսւն ու արժանապատվության: Եվ
այսօր այն հայ մարդը, որ հեռու է կանգնած 
մեր ժողովրդի պատմությունից և նրա մշա- 
կոզթից, ում հոգին չեն բորբոքում վ ա ր դ ա 
նանց մարտիկների հերոսությունն ու Տեր- 
Զորի անապատներում վայրագ գազանի ճի
րաններում հոշոտվող հայ մւսնկիկների մահ
վան հառաչանքը, նա ճշմարիտ հայ չէ՛, եր
բե՛ք, այլ ստրկացա՛ծ է հոգով: Այդպիսիները 
այն ճյուղերն են, որոնք կտրվել են մայր 
ծառից, չորացել, ոչնչացել:

Հա յ ժողովուրդը դարերի խորքից եկած 
ամուր ու փարթամ մի ծառ է, հաստատուն 
արմատներով: Շատ քամիներ են եկել ու 
անցել, փոթորիկներ ոռնացել գազանի նման,

սարսափազդու շանթն է շարունակ շողացել 
նրա գլխավերևում, բայց այդ ծառը միշտ 
մնացել է հաստատուն, կոտրվել են ճյուղերը, 
թափվել' տերևները, բայց միշտ կանգուն են 
մնացել ծառի արմատներն ու բունը:

Եվ այսօր մեզանից յուրաքանչյուր ոք պետք 
է ւսմուր մնա այդ ծառի վրա, չկտրվի նրա
նից, եթե ոչ' կօտարանա, կայլասերվի հո
գով, կչորանա ու կոչնչանա: Պետք է մեզա
նից յուրաքանչյուր ո ք  հավատարիմ մնա 
հայրենի սրբազնասուրբ ավանդությաննե- 
րին, որոնք կերտվել են մեր ժողովրդի ար
յան գնով, միշտ հավատարիմ մնա հայ մշա
կույթին, մեր պատմությանը: Միայն այդ
դեպքում կծաղկի ու կբողբոշի մեր ժողովրդի 
հոգևոր ինքնության խորհրդանիշ հանդիսա
ցող ծառը: Դրա համար պետք է նախ և ա- 
ռաջ հավատարիմ ւէնալ հայրենի հողին:

Այսօր դեռևս մեր ժողովրդի մի մասը 
դժբախտ ճակատագրի բերմամբ կտրված է 
Մայր Հո ղ ի ց : Մայր հայրենիքն ու Մայր Ա- 
թոռ Սուրբ էջմիածինը ամեն ջա նք ու եռանդ 
թափում են, որպեսզի չչորանան մեր ժողո- 
վըրդի մաս կազմող, բայց օտար ւսվւեր ըն
կած այդ ճյուղերը և ի վերջո պատվաստվեն 
մայր հողին: Չէ՞ որ այս մի բուռ հողը, մեր 
այս Փոքրիկ, բայց լուսավոր հայրենիքը ձեռք 
է բերվել իրենց պապերի արյամբ ու քրտ ին
քով, հայրենիք, որը, անցնելով մահվան 
ճիրաններից, այսօր վերածնվել է, հա- 
րություն առել, բուժել իր անցյալի ահավոր 
վերքերը, հայրենիք, որ դարերի ընթացքին 
հոշոտված ու բզկտված, այսօր վեր է բարձ
րա՛ցել հսւյ շինարարի ստեղծագործ աշխա
տանքով:

Հա յ ժողովուրդը պ ետք է միշտ հավատա
րիմ մնա իր հայրենիքին, որպեսզի աճի ու 
բարգավաճի, ծաղկի ու պտղաբերի, որպեսզի 
միշտ կանգուն մնա, ամուր ու հաստատուն' 
մեր հավերժության ծառը:

Վ ԱՐԴԱՆ ՍՐԿ. ԲԱՂԴԱՍԱՐՅԱՆ 
(Հոգևոր ճեմարանի Դ լսարանի ուսանող)


